
ПРЕДЛОГ

Советот за радиодифузија на Република Македонија врз основа на член 75 од Изборниот законик  („Службен весник на Република Македонија“, бр.40/2006, 136/2008 и 44/2011), на својата 9-та седница одржана на 13.04.2011 година, донесе
ПРАВИЛНИК ЗА ИЗМЕНУВАЊЕ И ДОПОЛНУВАЊЕ НА
ПРАВИЛНИКОТ ЗА РАМНОПРАВЕН ПРИСТАП ВО МЕДИУМСКОТО
ПРЕТСТАВУВАЊЕ ЗА ВРЕМЕ НА ИЗБОРНА КАМПАЊА
(„Службен весник на РМ“, бр.7/09)
Член 1
Во Правилникот за рамноправен пристап во медиумското претставување за време на изборна кампања („Службен весник на РМ“, бр.7/09), во член 2 став 1, точка 3 зборовите „сите изданија на вестите, и радио и телевизиските дневници” се заменуваат со зборовите „сите изданија на радио и на телевизис​ките вести и дневници”.
Член 2

Членот 6 се менува и гласи:
„Радиодифузерите ќе овозможат избалан​сирано покривање на изборите во сите облици на изборно медиумско претставување на следниов начин:
1. За претседателските избори, во согласност со принципот на еднаквост за сите кандидати за претседател и во првиот и во вториот круг од изборите.
2. За парламентарните избори, во согласност со принципот на пропорционалност според бројот на потврдени листи на кандидати за пратеници.
3. За локалните избори: 
· за избор на градоначалник, во согласност со принципот на еднаквост за сите кандидати за градоначалници и во првиот и во вториот круг од изборите;
· за избор на членови на советите на општините и на градот Скопје, за радиодифузерите на државно и регионално ниво во согласност со принципот на пропорционалност според бројот на потврдени листи на кандидати за членови на советите на општините и на градот Скопје, а за радиодифузерите на локално ниво во согласност со принципот на еднаквост.
Од принципот на пропорционалност, односно еднаквост, се иззема платеното политичко рекламирање.” 
Член 3
Членот 9 се менува и гласи:

Радиодифузерите во своите програми не смеат да емитуваат содржини што се насочени кон насилно уривање на уставниот поредок на Република Македонија или кон потти​кнување или повикување на воена агресија или на разгорување на национал​на, расна, полова или верска омраза и нетрпеливост. 

Доколку се појават ситуации од став 1 на овој член, радиодифузерите можат да го остварат своето право на информирање на јавноста така што за тие содржини ќе обезбедат дополнителен фактички, односно критички контекст со што ќе се намалат негативната конотација или обвинение содржани во нив.”

Член 4
Членот 10 се менува и гласи:

Одговорноста за вкупната емитувана програма, вклучувајќи ги и облиците на директен пристап до публиката/гласачите (бесплатно политичко претставување и платено политичко рекламирање), ја преземаат радиодифузерот и одговорното лице во радиодифузерот.
Член 5
Членот 14 се брише.
Член 6
Во членот 15, кој станува член 14,  ставот 1 се менува и гласи:

„Воден од професионалните новинарски принципи и стандарди при известувањето од изборната кампања радиодифузерот е должен во дневно-информативните емисии да обезбеди избалансирано покривање на активностите на организаторите на изборна кампања, согласно со принципите на пропорционалност, односно еднаквост утврдени во член 6 од овој Правилник.“

Член 7
Членот 16 се брише.
Членот 17 станува член 15.
Член 8
Членот 18, кој станува член 16 се менува и гласи:
„Известувањето за редовните активности на државните органи, органите на општините и на градот Скопје, на државните институции и организации, како и за активностите на правни и на други лица на кои со закон им е доверено вршење јавни овластувања, во програмите на радиодифузерите, во периодот на изборната кампања не смее да биде во функција на изборно медиумско претставување на ниту еден политички субјект.
При известувањето за активностите од став 1 на овој член, радиодифузерите не смеат да користат извадоци (тонски парчиња) од обраќањата на учесниците во активностите.”
Член 9
Членот 19 се брише.

Членот 20 станува член 17.

Членот 21 станува член 18.


Членот 22 станува член 19.


Членот 23 станува член 20.


Членот 24 станува член 21.


Членот 25 станува член 22.


Членот 26 станува член 23.


Членот 27 станува член 24.


Членот 28 станува член 25.


Членот 29 станува член 26.


Членот 30 станува член 27.


Членот 31 станува член 28.


Членот 32 станува член 29.

Член 10
Членот 33 се брише.

Членот 34 станува член 30.

Членот 35 станува член 31.

Членот 36 станува член 32.


Членот 37 станува член 33.


Членот 38 станува член 34.


Членот 39 станува член 35.


Членот 40 станува член 36.


Членот 41 станува член 37.

Член 11
Во членот 42, кој станува член 38, зборовите „на електронските медиуми” се заменуваат со зборовите „на радио и на телевизиските програмски сервиси.”
           Членот 43 станува член 39.

           Членот 44 станува член 40.

Член 12
Останатите одредби од Правилникот за рамноправен пристап во медиумското претставување за време на изборна кампања („Службен весник на РМ“, бр.7/09), остануваат неизменети.

Член 13
Советот за радиодифузија на РМ ќе изготви Пречистен текст на Правилникот за рамноправен пристап во медиумското претставување за време на изборна кампања.

Член 14

Правилникот за измена и дополнување на Правилникот за рамноправен пристап во медиумското претставување за време на изборна кампања, влегува во сила наредниот ден од денот на објавувањето во „Службен весник на Република Македонија“.
СОВЕТ ЗА РАДИОДИФУЗИЈА

